
Talba

MINUTI

Il-Minuti tal-Laqgħa Nru. 44 li saret fil-31 ta’ Jannar, 2007 ġew konfermati.

THE CHAIRMAN (Onor. Charles Mangion):  Insellmilkom. Qabel ma nipproċedu għax-xogħol tal-lejla ninforma lill-Kumitat li hemm talba min-naħa ta' One Television biex jiffilmja l-bidu ta' din il-laqgħa.  Ġejt mgħarraf li l-whips taw l-approvazzjoni tagħhom pero’ ċertament huwa dan li l-kumitat li jrid japprova.  Jidher li hawn qbil għalhekk nistieden lill-crew ta’ One Television sabiex jidħol jiffilmja.

Ninforma wkoll lill-Kumitat li l-ittra li tissemma fl-aġenda ġiet komunikata lill-media kollha; dan huwa kumitat pubbliku u għalhekk l-ittra hija dokument pubbliku.  

Ngħaddu issa għall-korrispondenza u nitlob lis-segretarja sabiex tgħidilna x’korrispondenza kellna mill-aħħar laqgħa. 

L-ISKRIVANA TAL-KUMITAT:  Għandna diversi returns bil-kummenti dwar ir-Rapport Annwali ta’ l-Awditur Ġenerali għas-sena 2005 li huma ġejjin mill-Uffiċċju tal-Prim Ministru u mill-Ministeri ta’:  l-edukazzjoni, żgħażagħ u mpjiegi; ġustizzja u intern; finanzi; riżorsi u infrastruttura; affarijiet barranin; Uffiċċju tal-Prim Ministru; investiment, industrija u teknoloġija ta’ l-informazzjoni; kompetizzjoni u komunikazzjoni; saħħa, anzjani u kura fil-komunita’.  

THE CHAIRMAN:  Kif forsi tiftakru, fl-aħħar laqgħa ta’ dan il-kumitat ġie mitlub li l-permanent secretaries jagħtu l-kummenti u l-opinjonijiet tagħhom fir-rigward tar-rakkmandazzjonijiet u l-osservazzjonijiet li għamel l-awditur fir-rapport annwali tiegħu.  S’issa waslulna risposti mill-permanent secretaries tal-ministeri li ġew indikati mis-Segretarja tal-Kumitat.

Ngħaddu issa biex nipproċedu bix-xogħol tal-lejla.

DISKUSSJONI IN KONNESSJONI MA’ L-ITTRA LI BAGĦAT L-ONOR. CHARLES BUHAGIAR LILL-PRESIDENT TAL-KUMITAT DWAR L-INFIQ LI SAR MILL-AWTORITA’ DWAR IT-TRASPORT FIL-BINI TA’ TOROQ PERMEZZ TAL-FONDI TAL-PROTOKOLL TALJAN.
THE CHAIRMAN:   Jien ġejt mgħarraf li l-Ministru Mugliett xtaq jagħmel xi power point presentation.

ONOR. JESMOND MUGLIETT (Ministru għall-Iżvilupp Urban u Toroq):  Mr Chairman, peress li hawn diversi nies li ma kenux involuti fl-istadji kollha ta' dan ix-xogħol xtaqna nibdew billi nagħtu ftit background information ħalli meta nkunu qegħdin nitkellmu fuq toroq u servizzi partikolari we will be able to visualise them ħalli b’hekk id-diskussjoni ma tibqax astratta.  Dan se nagħmluh permezz ta’ power point presentation.  

Din il-presentation se tkun tikkonċentra l-aktar fuq il-preparazzjoni fejn wieħed jara jekk l-ippjanar at pre-tendering stage kienx komprensiv biżżejjed biex ma jwassalx għall-overruns.  Għalhekk xtaqna nuru l-aspetti differenti ta' awditjar li għamilna biex nesponu dak il-proċess.  

Jien ma nafx kemm-il laqgħa se tieħu din id-diskussjoni, pero’ nixtiequ li f’laqgħa oħra nibdew nidħlu fid-dettall fl-aspetti differenti ta' l-infiq, jiġifieri nibdew nitkellmu fuq stretches ta' toroq u fejn kien hemm tibdil u varjazzjonijiet minn dak li antiċipajna għal dak li wettaqna u components ta' xogħlijiet, jiġifieri nitkellmu fuq servizzi, xi ħsibna u x'ġara u x’service ducts ippjanajna.   Jien ma nafx kemm se ndumu fuq il-preżentazzjoni imma jekk ma neħdux il-ħin kollu nistgħu anke nieħdu l-mistoqsijiet fuq il-parti tal-lum tal-preżentazzjoni.

THE CHAIRMAN:  Mela llum il-Ministru se jagħti background information tax-xogħol li kien hemm at preparation stage, imbagħad nistieden lill-Onor. Buhagiar biex jagħmel l-osservazzjonijiet tiegħu u ovvjament terġa' tkun fuq il-Ministru jew fuq min qed jassistih sabiex jagħtu spjegazzjonijiet aktar fid-dettall. Aħna llum nieqfu fid-9.00 p.m. u jekk ma nkunux eżawrixxejna s-suġġett naġġornaw għal ġurnata oħra.  
Il-Ministru.

ONOR. JESMOND MUGLIETT:  Mr Chairman, nibda billi nintroduċi lin-nies li huma preżenti u ngħid li huwa tajjeb li għalkemm dan ix-xogħol ilu sena u nofs li spiċċa u l-preparation stage ilha li spiċċat numru ta' snin, għad għandna nies li kienu magħna fl-istadju ta' preparazzjoni li se jkunu qed jagħmlu l-ispjegazzjoni.  Għalhekk għandna magħna lill-Perit Mario Ellul li kien ħadem fil-preparazzjonijiet tat-tenders, lill-Perit Robert Zerafa li segwa ħafna x-xogħol anke mas-supervisors dirett, u lill-Professor Semar li dak iż-żmien kien id-direttur tar-Roads Directorate u għalhekk kien ħafna hands-on fit-twettieq u s-superviżjoni tax-xogħol.  Pero' fl-ewwel fażi se jkun il-Perit Mario Ellul mostly li jippreżenta. 

THE CHAIRMAN:  Mela nistieden lill-uffiċjali nkarigati sabiex jingħaqdu magħna madwar il-mejda.

Is-Sur Salv. Gauci, il-Perit Mario Ellul u l-Perit Robert Zerafa ħadu posthom madwar il-mejda.

THE CHAIRMAN:  Il-Perit Ellul.

PERIT MARIO ELLUL (Project Manager, ADT Network Infrastructural Directorate):  Bħala proġett tal-protokoll Taljan kien il-modernisation of the road network li għalih kien hemm budget allocation ta' €30 miljun - Lm12.87 milljun - u kien jinkludi 19.4 kilometres ta’ road network.  Dan ir-road network kien jibda minn Targa Gap fil-Mosta, jibqa' sejjer lejn Tal-Qlejgħa, jibqa' tiela’ taħt ir-Rabat u jibqa' sejjer fi Triq l-Imdina Ħaż-Żebbuġ u jgħaqqad ma' Qormi Road, Luqa. Kien hemm ukoll bħala parti mill-proġett parti mit-triq li tagħti għall-Imġarr, il-parti mit-triq li tagħti għall-Imtarfa, għall-ewwel biċċa 400 metru u t-triq tar-Rabat kif ukoll it-triq li tagħti lejn is-Siġġiewi.  

Fuq is-slide bħalissa qed naraw kif kienu maqsumin il-lots fid-dettall u anke ritratti li juru l-extent tax-xogħlijiet.  Lot 1 jibda min-naħa tal-Qlejgħa jkompli lejn il-Mosta u jibqa’ tiela’ lejn l-Imġarr għal taħt ir-Rabat.  Lot 2 kien jibda eżatt mit-triq ta' taħt l-Imdina, jibqa' sejjer lejn Ħaż-Żebbuġ sa fejn ix-showroom tal-Kia u jinkludi wkoll it-triq minn ħdejn l-Isptar Mount Carmel sar-Rabat. Lot 2 kien jinkludi l-junction li tieħu lejn it-triq tas-Siġġiewi sax-showroom tal-Kia imbagħad nerġgħu nitilgħu Qormi Road, Luqa, mill-Għammieri sa quddiem l-ajruport l-antik.  

Bażikament aħna bdejna l-preparazzjonijiet tagħna f'Awissu ta' l-2002, it-tenders inħarġu fil-21 ta' Novembru, 2003 u ġew submitted fil-15 ta' Jannar, 2004  l-ewwel aġġudikazzjoni saret fl-4 ta' April, 2004 inħarġu l-letters of acceptance fid-29 ta' April, l-ewwel kuntratti ġew iffirmati fl-1 ta' Ġunju, 2004 u beda x-xogħol on site fis-6 ta' Ġunju 2004.  Kien hemm aġġustament tal-kuntratt ta' lot 2 li sar fit-2 ta' Novembru, reġgħu ngħataw il-letters of acceptance fit-23 ta' Novembru, ġew iffirmati fit-3 ta' Diċembru u l-extensions of contracts to supervisors fit-2 ta' Diċembru imbagħad ix-xogħlijiet fuq lot 1A, lot 2A u lot 3A nbeda fl-aħħar ta' Jannar.  Din se nergħu narawha aktar ‘il quddiem għax hawnhekk ridna nagħtu overview tal-proġett kollu mill-bidu sat-tmiem.   

Kif diġa' għedt, kif sirna nafu li kellna nibdew dawn ix-xogħlijiet, beda l-project planning and design.  Bħala l-ewwel proċedura għamilna mapping u ħriġna topograpic surveys ta' dawn it-toroq, saru traffic counts fuq il-links, jiġifieri fuq il-partijiet li jagħqdu bejn roundabout u oħra, jew junction u oħra u anke fil-junctions saru site inspections u bażikament imxejna r-rotta kollha għal darba, tnejn, tlieta, saret investigation tas-sit, x'hemm bħala materjal taħt l-asfalt preżenti, saru identifikazzjoni u mapping tas-servizzi, kif ukoll ġew identifikati strutturi li kien hemm taħt u tul dawn it-toroq.  Kien hemm numru ta' bridges in-naħa tal-Qlejgħa, numru ta' bridges in-naħa ta' Ħal Qormi u culverts u bridges żgħar li kienu għaddejjin f'Ħaż-Żebbuġ. 

Bħala site investigation sar dak li nsejħulu benkelman beam reflection tests kull 100 metru fuq ix-xellug u fuq il-lemin, jiġifieri l-lane tax-xellug u l-lane tal-lemin, u b’kollox saru 181 test. Minn dawn il-181 test ġew identifikati l-lowest points, jiġifieri l-iktar postijiet li fihom hemm problema u minn hemm saru trial pits, jiġifieri ħaffirna ħofor ta’ 1 meter X 1 meter X 1.5 metres depth biex naraw x'materjal hemm.  Fuq dawn il-pits saru wkoll total ta’ 25 plate bearing test.

Kif diġa’ għedt, malli f'Awissu bdejna l-mapping l-ewwel ma bgħatna kienu l-ittri bil-pjanti lis-servizzi biex inkunu nafu x'hemm infrastruttura preżenti taħt dawn it-toroq.  Hawnhekk kellna niġbru l-informazzjoni kollha u ħafna drabi kellna mmorru aħna għand l-entities u nagħmlu l-mapping ta’ dawn is-servizzi fuq is-surveys li konna ġbarna.  Saru wkoll trial pits biex nillokalizzaw fejn huma dawn is-servizzi għax għalkemm il-utilities jiġu jimmarkawlek on site u jgħidulek fejn qegħdin, qatt ma jagħtuk assigurazzjoni ta' kemm qegħdin fil-fond.  

Saret ukoll konsultazzjoni mal-utilities biex jiġu identifikati xi ħteġijiet ġodda għandhom tul dawn ir-rotot.  Matul il-proċess għall-award tat-tender huma dejjem kienu nformati bl-iżviluppi li kienu qegħdin isiru u fl-aħħar kienu wkoll ipproponew typical section of service culvert.  Kif lestejna s-site investigation  li kien hemm bżonn fuq dawn it-toroq, jiġifieri l-mapping, is-surveying, eċċ., beda x-xogħol tad-disinn, li kien jinkludi l-preparazzjoni tal-ġeometrija tat-triq, l-alignment, fejn kien hemm bżonn ta' ħafna korrezzjonijiet f'kurvi, eċċ., biex jiġu konformi ma' l-istandards  u  longitudinal transfer sections biex niddeterminaw il-livelli tat-toroq, id-disinn tar-roundabouts u priority junctions.  
Wara li sar dan, ġie determinat ir-road construction class minn fejn joħroġ il-ħxuna ta’ l-asfalt u t-tip ta’ materjal li jkun hemm bżonn biex tibni triq. Sar ukoll calculation u design ta' l-istorm water pipe network li ġie nkluż ukoll tul dawn it-toroq.  Saru diversi designs u options ta' culverts u fejn ma kienx possibbli culvert addottajna sistema li jkun hemm perch maġenb it-triq ħalli jiġu nklużi s-servizzi hemmhekk.  Għamilna wkoll id-disinn ta' l-istreet lighting u anke l-constructual traffic management li għandu jiffolowja l-kuntrattur.  B’kollox għamilna 196 pjanta li kienu mqassmin hekk:  67 f'lot 1, 54 f'lot 2 u 48 f'lot 3.  

Bħalissa qed naraw il-pjanti tipiċi li ġew ippreżentati, fuq in-naħa tax-xellug qed naraw pjanta li turi l-alignment u l-ġeometrija tat-triq u n-naħa l-oħra l-corresponding sections tat-triq.  Hawnhekk issa qed naraw ir-riżultati tat-testijiet li saru, għandna l-benkelman beam reflection tests, il-plate bearing tests kif ukoll ir-road construction class u l-cross sections, il-proposed stormwater fejn jidher dettall tar-roundabout tal-Qlejgħa u dettalji tal-culverts, tal-catch pits u tal-manholes li ġew prodotti.

Issa qed naraw pjanta fejn fiha ġew mapped is-servizzi kollha, jiġifieri l-Enemalta, il-Water Services Corporation, Melita Cable, Maltacom u d-drainage section.  Dawn ġew plotted kollha fuq dawn id-drawings u ngħataw lill-kuntratturi sabiex ikunu jafu x'hemm.  Bħalhom ukoll ġie prodott set ieħor ta' drawings li jindikaw proposti ġodda li kien hemm min-naħa tal-utilities.

Fil-proċess ukoll kien hemm bżonn ta' proċeduri, bażikament il-permessi tal-MEPA għat-tliet lots kif ukoll ir-rikjesta għall-esproprjazzjoni ta' l-art u l-bini li kien hemm bżonn li jittieħed biex jiġi effettwat dan il-proġett.  

In parallel mal-proċess tad-disinn kien qed isir ukoll proċess ieħor biex jiġi ppreparat id-dokument biex isir il-kuntratt.  Hawnhekk kellna kuntratt ġdid, jiġifieri according to FIDIC u li għall-ADT kien ġdid.  Kien fih series of templates dwar roadwork specifications li l-kuntrattur ried jimla.  L-aħħar li kienu ġew riveduti r-roadwork  specifications kien fl-1994 u għalhekk aħna wkoll irrivedejna dawk ir-regulations u ħriġna legal notice fuqhom.  

In parallel magħha wkoll ġie ppreparat dokument ġdid bil-bill of quantities li jorbot mar-regulations u ma' l-ispecifications li kellna.  Hawnhekk ta' min isemmi li d-data li fiha x-xogħlijiet kollha tal-protokoll kellhom jiġu konklużi kienet il-31 ta’ Ottubru, 2005 u bħala sistema ta' tendering jew ta' contracting, kien hemm it-three package system.  
Kull lot kien kuntratt separat u kien hemm a detailed technical information rikjesta mit-tenderer li kienu jinkludu informazzjoni tal-makkinarju, jekk hux owned jew hired, kemm għandu żmien, kemm se jimpjega nies fuq ix-xogħol, is-CVs tal-main engineers, tal-foreman li qed jagħmel il-quality assurance u ta’ min qed jagħmel it-testing, il-past performance tal-kuntrattur u project management tax-xogħlijiet.  Id-drawings kollha li rajna u ppreparajna ġew mogħtija lill-kuntrattur in soft copy għax kien hemm numru mhux ħażin minnhom u bħala parti mir-requirements tat-tender kien rikjest ukoll li jagħmel detailed construction drawings u detailed traffic management for the works.

Bħala contract specifications kien sar dokument sħiħ liema dokument huwa voluminuż ħafna u aħna tajnih lill-kuntratturi on CD.  Volume one fih l-ispecifications, volume two fih il-guidance li tmur ma' l-ispecifications, volume three fih ir-road construction details fejn għandna d-dettalji ta' kollox, jiġifieri kif tibni manhole, kif tpoġġi pipe, x'tip ta' trinka trid tagħmel, eċċ, volume four fih il-method of measurement, jiġifieri kif jitkejjel ix-xogħol tat-toroq, volume five fih ir-road geometry li jinkludi d-disinn ta' roundabouts, junctions, alignment, storm water, eċċ., u volume six fih il-guidelines for the standard presentation of design documents for road construction.  Dawn huma guidelines bi pjanti standard kif wieħed għandu jippreżenta l-pjanti, kemm min-naħa tagħna kif ukoll min-naħa tal-kuntratturi.

Bħala bill of quantities in-normal practice qabel kienet li jkun hemm bill of quantities wieħed għax-xogħlijiet kollha, jiġifieri kollox kien isegwi wara xulxin imma ma kienx subdivided into number of bills.  Hawnhekk l-ispecifications qegħdin maqsuma b'dan il-mod:  Site cleaning, skavar, asfalt, pavement works, bini ta' footpaths u bankini, stormwater, street furniture, street lighting, retaining walls, shifting and laying of new service utilities – bill li daħħalna aħna – u construction of service culvert.

Matul dan il-proċess ta’ design and contracting li konna qegħdin nagħmlu kien hemm assistenza teknika min-naħa ta' l’ANAS, li hija l’Ente Nazionale per le Strade, fi tliet okkażjonijiet.  Fil-fatt l-ewwel meeting kien sar għall-aħħar ta' Jannar, it-tieni wieħed sar f’Mejju, jiġifieri f'nofs il-proġett u l-aħħar wieħed sar qabel ma nħareġ it-tender document.  
Malli sirna nafu li għandna dan it-tender, l-ambaxxata Taljana kienet tatna lista li fiha kien hemm ħafna kumpanniji li għamlu xogħol ta' toroq fl-Italja.  Dawn kollha ntbagħtilihom ittra biex naraw l-expression of interest tagħhom u minnhom irrispondew 12 li kollha kienu mistiedna biex jitfgħu it-tender fil-21 ta' Novembru.  Fil-fatt fil-15 ta' Jannar ġew sottomessi sitt offerti għal lot 1, erba' għal lot 2 u ħamsa għal lot 3.  

ONOR. JESMOND MUGLIETT: Mr Chairman, is-sezzjoni tat-tender preparation lestejniha u issa se nibdew fuq ix-xogħolijiet per se.  Ma nafx jekk hemmx xi domandi dwar it-tender preparation u allura nieqfu hawnhekk jew inkella nkomplux ftit ieħor.

THE CHAIRMAN: Naħseb li jaqbel li nkomplu.  

ONOR. JESMOND MUGLIETT:  Mela naħseb li hemm ċans li nispiċċaw il-presentation kollha llum.  Se jkompli issa bil-presentation il-Perit Zerafa. 

PERIT ROBERT ZERAFA (Project Manager, ADT):  Jien kont inkarigat li nħares ix-xogħlijiet li jkunu qegħdin isiru bħala parti mill-proġett tal-protokoll Taljan.  Kif kien qed jispjega l-Perit Ellul, kienu saru diversi regolamenti għall-proġett in kwestjoni ...

THE CHAIRMAN:  Jiġifieri inti responsabbli mill-project management ta’ dawn it-toroq?
PERIT ROBERT ZERAFA:  Iva.

ONOR. JESMOND MUGLIETT:  Ħalli nispjega ftit.  It-tenderers kellhom l-obbligu li jinnominaw supervisor u dan kellu kważi r-responsabbilta' li jiċċertifika x-xogħol, pero' l-ADT, għax ma reditx titlaq għal kollox ix-xogħol minn taħt għajnejha, kellha periti bħal Robert Zerafa u Professor Semar li kważi kienu jagħmlu supervision fuq is-supervisors. 

PERIT ROBERT ZERAFA:  Fil-fatt biex inkompli ma' dak li qal il-Ministru, il-kumpanniji kellhom l-inkarigu li jiċċertifikaw ix-xogħol għal dawk li huma testijiet ta’ kejl u progress tax-xogħlijiet.  

F'din is-slide issa qed naraw kif kienet it-tender adjudication fit-tliet lots.  F’kolonna minnhom qed naraw l-ADT estimated costs, imbagħad hemm kemm kienu t-tendered  lots u kemm sussegwentement ingħataw kuntratti mill-ADT għall-ammonti li ġew ippreżentati mill-kuntratturi.    Fit-tielet kolonna imbagħad qed naraw li f'lot 1 ingħażel il-kuntrattur Ergon bl-ammont ta' Lm3 miljun, f’lot 2 intagħżlu Fratelli Basillotta bl-ammont ta’ Lm3.7 miljun u f’lot 3 intagħżlu Fratelli Anastasi bl-ammont ta’ Lm3.3 miljun. 

ONOR. JESMOND MUGLIETT:  Nixtieq nikkjarifika xi ħaġa oħra jekk ma jimpurtax.  Din ma kenitx tender li ħarġet mid-dipartiment tal-kuntratti.  Peress li kienet Italian protocol u allura kienet qisha selected tendering minħabba n-natura ta' l-għajnuna tal-gvern Taljan, it-tenders kienu ħarġu direttament mill-ADT, imbagħad kien hemm adjudication committee apposta, pero' imbagħad f'kull stadju ta' deċiżjoni ta' award konna mmorru bil-konferma għand id-dipartiment tal-kuntratti.  Jiġifieri anke meta nidħlu għall-variations u għall-acceptance ta' variations, ħlief għal każijiet li kienu straordinarji, bħal jekk naċċettawx iż-żieda fid-dumping charges, ħafna drabi d-deċiżjonijiet kienu meħuda in-house minħabba n-natura tat-tender.

THE CHAIRMAN: Jiġifieri l-Italian protocol kien iġiegħel, biex ngħidu hekk, lill-awtorita' li t-tendering procedure ma tgħaddihx mill-prassi normali tad-director of contracts? Qed nistaqsi dan ħalli niċċaraw dan il-punt.

ONOR. JESMOND MUGLIETT:  Mr Chairman, preżenti hawn is-Sur Gauci li jista' jiċċara dan il-punt għax huwa importanti li niċċarawh.

IS-SUR SALV. GAUCI (Direttur Ġenerali (Operations) fil-Ministeru tal-Finanzi):  Iż-żmien bejn il-preparazzjoni sa l-award kien eżatt iż-żmien qabel ġew introdotti r-regolamenti l-ġodda.  Dawn ġew introdotti fl-2005 u dawn il-proċeduri kienu għadhom bir-regolamenti ta' l-1996 li mbagħad ġew overwritten bir-regolamenti l-ġodda.

THE CHAIRMAN: Imma safejn naf jien, qabel l-1996 it-tendering dejjem mid-direttur tal-kuntratti kien jinħareġ.

IS-SUR SALV. GAUCI:  Le, kien hemm il-permess li l-ministru tal-finanzi jiġi nkarigat jagħti direct order għal kwalunke ammont.  

ONOR. CHARLES BUHAGIAR:  Imma l-Ministru mhux l-ADT.  Aħna hawnhekk qed nippruvaw naraw ir-rwol ta' l-ADT ...

IS-SUR SALV. GAUCI:  Il-Ministru tal-Finanzi, is-Sur John Dalli, ta l-approval tal-proċeduri, kemm tax-short-listing, kemm ta' l-adjudication board, u dejjem jiġu l-finanzi ...

THE CHAIRMAN:  Min jagħmlu dan ix-short-listing?   Il-ministeru jew l-ADT?

IS-SUR SALV. GAUCI:  Il-ministeru responsabbli mir-roads.

ONOR. JESMOND MUGLIETT:  Li dak iż-żmien kien il-ministeru għat-trasport u komunikazzjoni.  

THE CHAIRMAN:  Imma min kien japprova u jagħti l-award?  Iċ-chairman ta' l-ADT, il-kumitat ta' l-ADT, jew il-ministru?  

IS-SUR SALV. GAUCI:  Ir-recommendation issir mill-ministeru responsabbli mir-roads u l-approval issir mill-ministru tal-finanzi.

ONOR. JESMOND MUGLIETT:  Le.  Kien hemm kumitat magħmul minn diversi nies, kemm mill-ADT u anke mill-ministeru, li għamlu rakkmandazzjoni lill-bord ta' l-ADT, il-bord ta' l-ADT għamel ir-rakkmandazzjoni lill-ministru u l-ministru ...  Jiena fil-fatt tlajt darbtejn Kabinett bir-rakkmandazzjoni u niftakar li t-tieni darba li tlajt, il-Kabinett qalli li huwa ma jiddeċidix fuq tenders u qalli biex immur lura għand is-Sur Gauci ħalli bejn il-finanzi u MUDR - għax dak iż-żmien il-ministeru kien inqaleb - jikkonfermaw l-award.  Hekk saret.  

THE CHAIRMAN:  U allura l-ministeru tal-finanzi jkun qiegħed flimkien mal-ministeru tat-toroq - issa l-istruttura interna hija immaterjali - jara l-proċess kollu li qegħdin naraw.

ONOR. JESMOND MUGLIETT:  Mr Chairman, jien ma nsibx problema biex ngħaddi lill-Kumitat kopja tar-rakmandazzjoni tat-tendering committee f’każ li niġi mitlub nagħmel dan.

THE CHAIRMAN: Iva, fil-fatt hawn talba mingħand l-Onor. Buhagiar biex tgħaddi kopja ta' dawn id-dokumenti u jekk ma jimpurtax nagħmlu kopja tagħhom.  

ONOR. JESMOND MUGLIETT:  Qed ngħaddihomlok issa.  

THE CHAIRMAN:  Qed nagħmlu dan il-punt ta' kjarifika biex naraw x'inhu r-rwol tad-director of contracts.  

ONOR. CHARLES BUHAGIAR:  Jiena għadni ma fhimtx x'kien ir-rwol tad-dipartiment tal-kuntratti.  

IS-SUR SALV. GAUCI:  Ma kienx involut.

ONOR. CHARLES BUHAGIAR:  Jiġifieri ma kellhom involviment xejn f’dan?  

IS-SUR SALV. GAUCI:  Il-ministru tal-finanzi direttament in terms of the regulations ta' l-1996.  

ONOR. CHARLES BUHAGIAR:  Jiġifieri l-adjudication ma kenitx tiġi il-ministeru tal-finanzi?

IS-SUR SALV. GAUCI:  Dażgur li kienet tiġi u konna nimxu pass, pass kontinwament – recommendations u approval, recommendations u approval.  Il-ministeru tar-roads ma setax japprova. 

THE CHAIRMAN:  Il-ministru tal-finanzi kien ikollu r-rakkmandazzjonijiet u japprova.  Allura biex inti tapprova dak li ġie rakkmandat, kien hemm xi scrutinising committee min-naħa tagħkom?  

IS-SUR SALV. GAUCI:  Il-ministru tal-finanzi kien jara r-rapport ta' l-adjudication board u jew jaqbel jew ma jaqbilx.  

ONOR. CHARLES BUHAGIAR:  Imma inti mhux hekk għedt ftit ilu.  Inti għedt li l-ministru ħareġ xi ittra fejn inkariga lill-permanent secretary tat-toroq biex ikun jista' jagħmel l-adjudication huwa.

ONOR. JESMOND MUGLIETT:  Le, biex joħroġ it-tender bil-call for expression of interest u ovvjament, minħabba n-natura ta' kif ħarġet it-tender, li jkollu sistema ta' aġġudikazzjoni ad hoc dejjem bil-konferma tal-ministru tal-finanzi għal kull deċiżjoni li tittieħed.

ONOR. CHARLES BUHAGIAR:  Jiġifieri l-ministru tal-finanzi ta l-instructions biex l-adjudication issir b'mod differenti milli ssir is-soltu.  

IS-SUR SALV. GAUCI:  In terms of the public procurement regulations ta' l-1996 li kienu in force dak iż-żmien.  

THE CHAIRMAN:  Tista' tagħmlilna kopja ta' dawk il-public procurement regulations?  

IS-SUR SALV. GAUCI:  Mela le, mhux problema.

THE CHAIRMAN:  Jiġifieri d-dipartiment tal-kuntratti ma daħal assolutament xejn f'din l-istorja.

IS-SUR SALV. GAUCI:  Nikkonferma.

ONOR. JESMOND MUGLIETT:  Ħlief għal xi rati ta’ variations meta kien hemm bżonn.  

IS-SUR SALV. GAUCI:  Imma dak wara l-letter of acceptance.

ONOR. CHARLES BUHAGIAR:  Kif wara l-letter of acceptance?  Mela kien hemm xi fażijiet?

ONOR. JESMOND MUGLIETT:  Normalment id-dipartiment tal-kuntratti f'kull tender ikun involut kemm biex jaġġudika - u hawnhekk minflok aġġudika d-dipartiment tal-kuntratti bil-kumitati normali li jkollu kellna kumitat ad hoc - u during implementation meta jkollok request for variations fejn jaċċetta jew ma jaċċettax ir-request for variations.  F'dan il-każ, il-kumitat ta' l-aġġudikazzjoni ad hoc kien magħmul minn nies imħalltin li kienu ġejjin minn dipartimenti differenti, u f'dak li għandu x'jaqsam ma' variations ikkonfermajna f'każi straordinarji mad-dipartiment tal-kuntratti. 

ONOR. CHARLES BUHAGIAR:  Għandi mistoqsija fuq is-slide issa.  Awarded contract curtailment x’inhi?  

ONOR. JESMOND MUGLIETT:  Waħda mill-affarijiet li ġraw meta konna qed naħdmu fuq l-istretches kienet li l-ADT, at planning stage ħadmet fuq aktar toroq milli attwalment sar xogħol fuqhom.  Naturalment meta l-gvern iddeċieda l-prijoritajiet tal-protokoll Taljan u qalilna li mill-kejk tal-protokoll Taljan kellna Lm13 miljun, ovvjament l-ADT riedet tagħżel toroq li jiffittjaw din is-somma.  Issa naturalment inti ma tistax issib toroq li jiġu Lm13 miljun tondi tondi u l-valur ta’ dawk il-lots li wera l-Perit Ellul fil-bidu, skond l-istimi ta' l-ADT, kien ta’ Lm13.817 miljun.  Meta mbagħad tpoġġi r-rati tat-tenderers magħżulin fil-bill of quantities li kellna, jiġu dawk l-ammonti, jiġifieri Lm15.131 miljun.  

Waħda mid-dilemmas li kellna mill-bidu at award stage kienet li konna diġa’ nafu li għandna problema, fis-sens li l-valur tax-xogħlijiet kien se jeċċedi t-Lm13 miljun.  Minħabba li nafu li huwa normali li jkollok varjazzjonijiet fuq xogħlijiet ta’ toroq u anke minħabba li anke f'ittra partikolari d-direttur tat-toroq dak iż-żmien kien wera li l-valur tan-new cables involut fix-xogħlijiet ma konniex nafu x'inhu, iddeċidejna li ma nagħtux l-istretches kollha u għalhekk għażilna numru ta’ toroq minn dawk li wera l-Perit Ellul u ma tajnihomx.  Dawn kienu t-Triq taż-Żebbiegħ, mill-Qlejgħa sa l-Imġarr, it-triq tas-Siġġiewi u t-triq ta' Ħaż-Żebbuġ mill-Bieb ta' Ħaż-Żebbuġ sa Cortis roundabout.  Jiġifieri dak huwa l-curtailment - ma tajniex ix-xogħol kollu imma tajna b’valur ta' Lm10 miljuni.  

ONOR. CHARLES BUHAGIAR:  Imma l-Perit Ellul semma wkoll it-triq minn ħdejn Mount Carmel Hospital sar-Rabat.  Liema lot kienet din?

PERIT MARIO ELLUL:  Lot 2.  

ONOR. CHARLES BUHAGIAR:   Semmejt ukoll it-triq ta' taħt ir-Rabat li minn fejn ir-roundabout taċ-ċimiterju ta' l-Imtarfa tagħti għas-Saqqajja.

PERIT MARIO ELLUL:  Dik kienet parti minn lot 1.  

ONOR. CHARLES BUHAGIAR:  Jiġifieri dawn it-toroq kienu nklużi fl-istima ta’ lots 1 and 2 ta’ l-ADT?

PERIT MARIO ELLUL:  Iva, fil-fatt fl-ewwel kolonna li hawn f’din l-islide hemm l-istimi tax-xogħlijiet tal-lots kollha.  

ONOR. CHARLES BUHAGIAR:  Jiġifieri dawn iż-żewġ toroq li qed ngħid jien, li t-tnejn imorru r-Rabat u li t-tnejn ma sarux, kienu nklużi fit-tendering?

PERIT MARIO ELLUL:  Iva.

ONOR. JESMOND MUGLIETT:  U nkużi  f'dan l-ammont ukoll?

PERIT MARIO ELLUL:  Inklużi fit-tieni ammont ukoll.  

ONOR. CHARLES BUHAGIAR:  L-awarded contracts kollha ġew awarded lit-tenderer li offra l-orħos prezz?

ONOR. JESMOND MUGLIETT:  Le, fil-fatt din kienet dilemma oħra u se nispjega. It-tenderer li kien l-orħos fuq il-lots kollha kien Fratelli Basillotta, pero' ovvjament waħda mill-preokkupazzjonijiet li jkollok meta tkun qed taġġudika hija li tipprova tagħmel ix-xogħol bl-inqas flus u fl-istess ħin ikollok iċ-ċertezza li min se jagħmillek ix-xogħol se jkun kapaċi jwettqu.  Ovvjament aħna kellna interess li nindagaw, u anke kellna l-informazzjoni fit-tender, dwar il-capacity ta' dawn il-kuntratturi u Fratelli Basillotta kien l-inqas wieħed li deher f'saħħtu u l-inqas magħruf.  Għalhekk aħna dehrilna li kienet tkun perikoluża li nagħtu t-tliet tenders lill-aktar kuntrattur weak.  Fil-fatt iż-żmien tana raġun għax Fratelli Basillotta lanqas il-lot mogħtija lilu ma kompla sa l-aħħar.  

Perit Ellul, meta inti fil-bidu għedt li saret emenda lill-kuntratt ta' Basillotta, dan kien għax Basillotta kien daħal miegħu xi kuntrattur lokali biex kompla x-xogħol għan-nom tiegħu?

PERIT MARIO ELLUL:  Bażikament kien waqa' lura fuq ix-xogħlijiet u kienet itteħditlu biċċa triq.  Ta' min jgħid ukoll li dan fl-aħħar spiċċa jaħdem ma’ subcontractor u ma kienx il-main contractor.

ONOR. CHARLES BUHAGIAR:  Jiġifieri jekk qed nifhem tajjeb, mortu fuq it-tieni l-irħas.

ONOR. JESMOND MUGLIETT:  Morna fuq it-tieni u t-tielet l-irħas għax tlieta kien hemm.

ONOR. CHARLES BUHAGIAR:  Kif jista’ jkun it-tieni u t-tielet?  F’kull lot ikollok it-tieni u t-tielet imma mbagħad inti dejjem tagħti lit-tieni.

PERIT ROBERT ZERAFA:  Qed ngħidu li kien hemm tliet lots u kellna żmien stipulat meta riedu jispiċċaw ix-xogħlijiet.  Jiena ma kontx nifforma parti mill-bord ta' l-aġġudikazzjoni, biss fis-slide ta' wara din, hemm il-punti saljenti fuq liema bażi saret l-aġġudikazzjoni.  Kif qal il-Ministru, il-kuntrattur Basillotta li kellu l-inqas rati kien jidher li ma jistax ilesti x-xogħol fiż-żmien stipulat u jekk m’iniex sejjer żball kien hemm issue ta' bonding timeframe fuqha wkoll, jiġifieri ma kenitx kwestjoni ta' jekk kuntrattur ilestix sal-completion date jew le.  Fil-fatt it proved us right għax ma lestiex u l-kuntratt tiegħu, li kien jammonta għal Lm3.7 miljun, ġie aġġustat għal Lm3.2 u jidhirli li l-bord ta' aġġudikazzjoni mar għat-tieni u t-tielet minħabba li kienu tliet lots u ngħataw lil dawk it-tliet kuntratturi u l-ammonti u r-rotot ġew magħżula abbażi tar-rati li jkun hemm, jiġifieri lot 1 ingħata l-inqas għax kellu l-iktar rati għoljin, lot 2 ingħata l-aktar dak iż-żmien u s-second cheapest ingħata Lm3.3 miljun.  Jiġifieri kellek Lm3 miljun, Lm3.3 miljun u Lm3.7 miljun.

ONOR. CHARLES BUHAGIAR:  Ħu paċenzja bija għax għalkemm qed nifhmek m’iniex nifhem kif isegwu l-affarijiet.  Jiġifieri lot 1 ingħata lit-tieni l-orħas?  

ONOR. JESMOND MUGLIETT:  Ovvjament il-curtailment irid jagħmel sens loġiku bħala sistema ta’ traffiku. Aħna fl-ewwel award ridna li nagħtu stretch kontinwa ħalli jekk ikollna nieqfu hemmhekk, almenu kien ikun hemm l-istretch kontinwa magħmula kollha.  Għalhekk konna qtajna t-Triq taż-Żebbiegħ u dak li kien fadal minnha - li hija mmarkata b’linja ħamra fuq is-slide - li sa dak iż-żmien kienet l-iqsar stretch tajniha lil dak li kellu l-għola rata.

ONOR. CHARLES BUHAGIAR:  Imma jekk se tkun se tagħti lil xi ħadd ieħor minbarra lil dak li għandu l-orħos offerta, l-ewwel tinnegozja ma' dawk li huma iktar għoljin biex ibaxxu r-rati bħalu għax inkella għandek rati differenti fuq kulħadd!

ONOR. JESMOND MUGLIETT:  Leeway li tinnegozja mhux dejjem ikollok.  Aħna ppruvajna ninnegozjaw pero' ma tistax tibqa' tinnegozja għal dejjem, fl-aħħar trid tieħu d-deċiżjonijiet!  Meta tajna lil kuntratturi oħrajn fis-second award, dawk li kienu fourth, fifth and sixth cheapest - uħud minnhom kienu 40% ogħla mill-istima tagħna – innegozjajna u għednilhom li aħna xtaqna li ndaħħlu iktar kuntratturi għax ma deherilniex li bil-capacity tat-tlieta li bdejna bihom se nlestu, għednilhom li kellhom rati għoljin u jekk kienu lesti li jbaxxu r-rati tagħhom daqs dak li huwa t-third cheapest, aħna stajna ndaħħluhom jieħdu x-xogħlijiet.  Jiġifieri kien hemm ammont ta' negozjar, pero' mhux dejjem tista' tasal totalment fejn trid.

ONOR. CHARLES BUHAGIAR:  Imma dan il-leverage ma sarx fil-każ ta' lots 1, 2 u 3, jiġifieri ma nnegozjajtux biex tbaxxu l-prezz ta' Ergon, Anastasi u Basillotta.  

IS-SUR SALV. GAUCI:  Ħa nitkellmu fuq il-prinċipju.  L-orħos jieħu l-ikbar stretch.  Kieku nista’ nuża l-argument li l-orħos nagħtih ix-xogħlijiet kollha, imma ma tistax għax ma jlestix fit-timeframe stipulat.  Mela allura kellna żewġ limitations u l-ewwel waħda kienet it-timeframe.  Allura l-orħos ippremjajnih billi tajnih l-itwal biċċa u l-adjudication report juri li kellna 5% discount, 1% discount u 2.5% discount – m’iniex se nidħol fil-mertu għaliex ma kontx parti mill-bord imma kont parti mill-finanzi biex studjajt ir-rapport - jiġifieri kien hemm inżul u mid-dehra ġabu l-maximum li setgħu jġibu. 

ONOR. CHARLES BUHAGIAR:  Imma t-tliet stretches ingħataw lil tliet kuntratturi b'rati differenti.  

IS-SUR SALV. GAUCI:  Biex ix-xogħol isir fl-istess timeframe.

ONOR. CHARLES BUHAGIAR:  Iva, kollox sew. Jien m'għandix problema li jingħataw lil kuntrattur differenti biex isir f’timeframe li huwa previst għax nifhem li kuntrattur wieħed ma jistax ilesti x-xogħol kollu.  Li qed ngħid jien huwa li meta jsiru dawn it-tip ta' negozjati, almenu safejn naf jien, dejjem tipprova ġġib lit-tieni u t-tielet viċin tar-rati ta' l-ewwel li f’dan il-każ kien Basillotta.

IS-SUR SALV. GAUCI:  U jekk jgħidulek le?

ONOR. CHARLES BUHAGIAR:  Imbagħad trid tara x’tagħmel.

IS-SUR SALV. GAUCI:  Tagħti l-award biex ma jkunx hemm spejjeż għall-konsolidat!  Għax aħna kellna grant, jiġifieri tajna l-award mingħajr spejjeż għall-konsolidat. Kieku nqabeż it-timeframe tal-protokoll Taljan kien ikollna noħorġuhom mill-but aħna.

ONOR. CHARLES BUHAGIAR: Jiġifieri dawn ma kellhomx il-capacity biex jagħmlu lot 3 u lot 1 fit-timeframe stabbilit.  Hux hekk qed tgħidu?
ONOR. TONIO FENECH (Segretarju Parlamentari):  Jien ma kontx fin-negozjati pero’ naf xi ħaġa mid-diskussjoni li kienet saret.  Ir-realta' hi li inti tista' tinnegozja u tisforza lil xi ħadd iniżżel il-prezzijiet jekk għandek a bargaining position fin-negozjati.  Jekk il-pożizzjoni tiegħek hi:  “Thank you imma x-xogħol ma nagħmlux jekk ma tagħtiniex dak il-prezz” u inti m'għandekx option oħra ħlief li tmur għal xi ħadd li hu ogħla minnu għax li hu l-orħos ma tistax tagħtihulu għax ix-xogħol mhux se jlaħħqu, ma tantx tista' tinnegozja li tgħidlu li bilfors irid jinżel, inkella ma tagħtihulux għax dan jgħidlek:  Ma nagħmlux ix-xogħol, jien m’iniex se nagħmel ix-xogħol biex nitlef!

Fil-fatt jekk niftakar tajjeb, id-differenza bejn Basillotta u ż-żewġ kuntratturi kienet li Basillotta kien qed iwiegħed li se jagħmel ix-xogħol kollu hu direttament mingħajr sub-contractors waqt li l-oħrajn kienu qed jiddependu fuq subcontractors.  Allura tistenna li x-xogħol ta' l-oħrajn se jkun ogħla għax għandu element ta' subcontracting fih.  Basillotta kien qed jgħid li mhux se juża subcontractors u dik fir-realta' fallietlu u f'nofs triq kellu jdaħħal is-subcontractors biex jgħinuh.  U  għalhekk il-prezz tiegħu kien jidher daqshekk orħos imma l-estimi oriġinali kienu juru li dak il-prezz ma kienx raġjonevoli, mhux billi tajnih lil Basillotta.  Jiġifieri inti ġġiegħel lil kulħadd jinżel għal dak il-prezz jekk dak il-prezz huwa realistiku u tista' tagħmel bargaining tiegħu, inkella konna se nirreduċu lil kulħadd fis-sitwazzjoni ta' Basillotta li fir-realta' l-istretch tiegħu falliet.  

ONOR. CHARLES BUHAGIAR:  Qiegħed jingħad li r-rati li kienu ntefgħu ma kenux realistiċi jew kienu baxxi.  Jekk tara l-estimi ta' l-ADT dawn kienu ta' Lm13 miljun filwaqt li t-tenders li ntefgħu kienu jammontaw għal Lm15 miljun.  

ONOR. TONIO FENECH:  Imma trid tara l-istretches.  

ONOR. CHARLES BUHAGIAR:  Imma t-total huwa iktar għoli.

ONOR. TONIO FENECH:  Kellek wieħed iktar għoli filwaqt li lots 2 u 3 kienu orħos mill-istima oriġinali.   

ONOR. CHARLES BUHAGIAR:  Pero’ dan xorta ma jiffolowjax mill-figuri tagħkom stess.  

Issa f’din is-slide hemm nota taħt li tgħid li “all amounts are inclusive of VAT”.  Dik nassumi li hija korretta għaliex darba kien hemm issue fuqha għax il-ministru kien qal li m'humiex inclusive of VAT.  

ONOR. JESMOND MUGLIETT:  Jien nixtieq li din tal-VAT inħalluha għalissa.  Eventwalment mal-gvern Taljan kellna neżawrixxu €30 miljun exclusive of VAT.  

THE CHAIRMAN:  Imma dawk l-ammonti huma kollha inclusive of VAT?

ONOR. JESMOND MUGLIETT:  Iva, kollha kemm huma, jiġifieri we are comparing like with like.  

THE CHAIRMAN:  Qabel ma nipproċedu, xtaqt niċċara l-proċedura li ġiet esegwita.  L-ittra tal-ministru tal-finanzi kienet tgħid li l-ADT tista' tipproċedi hi biex toħroġ il-proċess kollu tat-tendering.  Pero' fl-ittra kien hemm xi esklużjoni li ma tagħmilx użu mis-servizzi tad-direttur tal-kuntratti?  

IS-SUR SALV. GAUCI: Ir-regolament jgħid hekk:  

"The Minister may, in writing, dispense from any of the provisions of these Regulations and may order that any procedure therein prescribed be not carried out; he may further in writing convalidate any thing done not in accordance with these Regulations ...".

Dak huwa regolament ta' l-1996.  Bis-saħħa ta' dak ir-regolament il-ministeru tal-finanzi għamel qafas ta' proċeduri approvati mis-Sur Dalli, għaddihom lill-ministeru tat-toroq u qallu:  Jekk jogħġbok segwi dawn ir-regolamenti għax il-ministeru tal-finanzi għandu dritt jagħmel dawn ir-regolamenti.  

THE CHAIRMAN:  Imma dawk ir-regolamenti kienu jeskludu lid-direttur tal-kuntratti?

IS-SUR SALV. GAUCI: Dawk il-proċeduri kienu jeskludu li d-dipartiment tal-kuntratti.

THE CHAIRMAN:  Jista' jkollna kopja ta' dawk l-instructions?

IS-SUR SALV. GAUCI:  Iva, mela le.  

THE CHAIRMAN:  Tista’ tkompli tispjega perit.
PERIT ROBERT ZERAFA:  Issa hawnhekk hawn xi punti rigward il-contract  award.  Dawn huma li:  Mhux il-fondi kollha ġew aġġudikati għax tħalliet contingency għal xogħlijiet ta' servizzi bħal purchase of cables li setgħu ma kenux envisaged mis-service entities at tender stage; the cheapest tenderer did not have the technical capacity to carry all works within the contract completion date; the cheapest contractors were choosen due to the tight short timeframes for the implementation of the project; u l-ammonti fil-letters of acceptance ġew quoted bħala initial amounts minħabba li jekk kien se jkun hemm xi kuntrattur li jirreġistra progress tajjeb fix-xogħol tiegħu, il-letter of acceptance kienet tiġi estiża.  Biss ta'  min jgħid li t-tliet kuntratturi – u qed ngħid dan minħabba l-punt li qam aktar qabel – lestew mal-contract completion dates, jiġifieri ħadd minnhom ma lesta xi ħames xhur qabel u allura seta' jagħmel aktar xogħol.  B’hekk naħseb li d-deċiżjoni ta' l-aġġidukazzjoni minn dak il-lat kienet korretta għaliex iċ-cheapest contractor kellu addirittura jitnaqqaslu x-xogħol.

Kif rajna iktar qabel, mir-rotot li kien hemm fil-bidu, tnaqqsu l-parti li mill-Qlejgħa tagħti lejn iż-Żebbiegħ, is-Siġġiewi bypass u kien hemm triq oħra li ttieħdet minn Fratelli Basillotta minħabba li kif għedna qabel l-istess kuntrattur waqa’ lura fix-xogħol. Għalhekk f’Diċembru 2004 saru negozjati mat-tliet kuntratturi l-oħrajn li kienu aktar għoljin meta saret l-aġġidukazzjoni oriġinali u ngħataw tliet kuntratti:  Lot 1 ingħata lis-Societa Internazionale Gallerie, il-parti ta’ lot 2 li ttieħdet mingħand Fratelli Basillotta, jiġifieri l-parti li mill-junction ta’ ħdejn is-St. Dorothy’s twassal sal-junction li minn Ħaż-Żebbuġ tagħti għas-Siġġiewi, ingħatat lill-Integra, u lot 3, jiġifieri is-Siġġiewi bypass ingħatat lill-kuntrattur Mattioli.
At this point kien hemm ukoll l-issue li l-VAT was not considered as a normal legible cost for the Italian protocol funds u allura x-xogħlijiet ta’ road works li kienu permissibbli li jsiru kienu ta’ Lm15,197,000.  Sa l-aħħar ta’ l-2004 kienu ġew aġġudikati madwar Lm13 miljun f’xogħlijiet ta’ toroq u minbarra l-VAT fuq dak l-ammont kien tħalla ammont żejjed għal xi overruns  li seta’ jkun hemm minn Ġunju sa Diċembru.

ONOR. CHARLES BUHAGIAR:  Tkellimna fuq it-toroq li tneħħew mill-ewwel lot u ngħataw wara.  Għaliex, per eżempju, ma ngħatatx it-triq minn Mount Carmel sar-Rabat?  Dik ukoll kienet fl-ewwel lot.

ONOR. JESMOND MUGLIETT:  Jekk wieħed iħares lejn kif segwa x-xogħol isib li dik kienet meqjusa l-iktar triq sempliċi għax la kien fiha servizzi u lanqas kien fiha ħitan u għalhekk dehrilna li aħjar nagħmlu toroq oħrajn li kien jenħtieġ li jsir iktar xogħol fuqhom għax jekk ma jservux il-fondi tal-protokoll Taljan, dik stajna nagħmluha bil-fondi lokali.  Fil-fatt ħafna minn din it-triq saret wara b’fondi lokali. 

ONOR. CHARLES BUHAGIAR:  Bl-istess argument allura ma setgħetx saret it-triq li tagħti minn fejn iċ-ċimiterju ta’ taħt l-Imtarfa għar-Rabat?  

ONOR. JESMOND MUGLIETT:  Dik qatt ma kienet imdaħħla.

ONOR. CHARLES BUHAGIAR:   Jidhirli li kienet imdaħħla u kien hemm xi mistoqsija parlamentari fejn kienet tidher inkluża, imbagħad insibha.

THE CHAIRMAN:  Tista’ tkompli perit.
PERIT ROBERT ZERAFA:   F’din Iis-slide qed naraw ir-rotot, li kif kont qed nispjega iktar kmieni, ingħataw lit-tliet kuntratturi f’Diċembru ta’ l-2004.  Imbagħad din is-slide qed tindika l-contract values li ngħataw lill-istess kuntratturi.  Kif kont diġa’ għedt, konna ngħatajna Lm13 miljun li kienu maqsuma f’bills separati li jvarjaw mis-site clearance u l-earth works - li huma tneħħija ta’ materjal u xogħol ta’ pedamenti - għal pavement works u services works - li huwa x-xogħol ta’ l-asfalt u x-xogħlijiet ta’ servizzi.   

F’din is-slide mbagħad għandna kif kienu maqsuma l-istess tipi ta’ xogħlijiet - works carried out – u qed naraw ukoll summary ta’ dak kollu li kien jiġri fil-bills of quantities li kienu jiġi submitted.   Dawn il-bills of quantities kienu jkunu dokumenti voluminużi ħafna fejn kienu jindikaw fost oħrajn l-ammonti ta’ l-items tax-xogħlijiet li kienu saru f’dak il-perijodu flimkien mat-take-offs tax-xogħol li jkun sar.  Aħna konna nesiġu li s-supervisor jiċċertifika t-testijiet tal-materjal li jkun ingħata u anke jiġu submitted id-drawings ma’ kull kont li jiddeterminaw il-pożizzjoni tax-xogħlijiet li qed jiġu claimed.
It-total tax-xogħlijiet huwa ta’ Lm18,790,067 u hawnhekk qed naraw summary ta’ l-overruns li kellna fuq kull bill.  Dan qed nuruh għaliex fis-slide ta’ wara wieħed se jkun jista’ jinnota mill-grafika fejn kienu l-overruns maġġuri li kellna waqt il-proġett.  U fi slide iktar tard se nkunu nistgħu nispjegaw tliet aspetti li kif joħorġu anke minn din is-slide kienu l-iktar aspetti li kkawżaw overruns. Qed nirriferi għar-retaining walls, ix-shifting and laying of new services u s-service culverts. F’din is-slide wieħed jista’ jinnota li d-dumping charges ġew jammontaw għal Lm680,170, ammont sostanzjali mhux ħażin.

Fil-fatt issa f’din is-slide wieħed jista’ jara aħjar l-andament ta’ l-overruns kif marru fil-proġett - bills ta’ site clearance, earth works, pavement works, construction of footpaths, storm water culverts, street furniture and street lighting.  Wieħed jista’ wkoll jonnota li hemm ċerti increases u decreases li jibbilanċjaw fis-somma finali.  Fil-każ ta’ l-aħħar kolonni fejn huma retaining walls u shifting in laying of new services qed nirriferu għal shifting ta’ cables u kostruzzjoni ta’ water and sewer pipes.  Ta’ min wieħed isemmi wkoll li kien hemm aspetti ta’ overruns ukoll fil-każ ta’ materjal ħażin li kien qed jiġi encountered waqt x-xogħlijiet.  

Fil-każ tas-service ducts, kienu saru ħafna meetings mas-servizzi konċernati qabel it-tender fejn kien ġie deċiż kif għandu jkun profile tas-service duct.  Hawnhekk fil-fatt qed naraw il-profil li kien ġie maqbul bejn kulħadd u kif ħareġ finalment fit-tender document. Dan kien jikkonsisti f’għoli ta’ 1.5 meters u kien imsaqqaf minn naħa sa oħra, jiġifieri fuq wisa’ ta’ metru, b’pre-cast concrete slabs.  Meta ħarġet it-tender l-ADT kienet għamlet diversi meetings oħra mas-servizzi biex wieħed jibda jidħol aktar fid-dettall ta’ ċerti affarijiet u wara dawn il-meetings kien inbidel il-profil għal 1.8 meters minħabba li s-servizzi riedu li dan ikun walk through, jiġifieri li jkollhom aċċess għall-cables li kien se jkun hemm fis-service duct at every point it-tul kollu tas-service duct.  Allura s-soluzzjoni kienet li jsir 1.8 meters - kif qed taraw fuq ir-ritratt tan-naħa tal-lemin minn dan id-duct jista’ jgħaddi bniedem faċilment – u hemm total ta’ ħames kilometri minnhom. 

Parti mill-overruns kienet dovuta għall-cables hangers li ġew introdotti minħabba li ovvjament issa s-service duct kien iktar għoli u kien hemm iktar spazju mal-parti vertikali tiegħu. Ġew constructed footpaths alignment biex meta jsir il-manteniment fuq is-service ducts, dan ikun jista’ jsir fil-bankini mingħajr ma jkun hemm indħil mal-flow tat-traffiku.

ONOR. CHARLES BUHAGIAR: Għandkom mappa li turi fejn sar is-service duct?  

PERIT ROBERT ZERAFA:  M’għandniex mappa, pero’ nista’ ngħidlek. Is-service duct sar minn Tarġa Gap sal-junction tal-Qlejgħa fil-lot 1; mill-junction tal-Qlejgħa direzzjoni lejn iż-Żebbiegħ; fil-parti bejn il-junction tas-St. Dorothy’s u l-junction li minn Ħaż-Żebbuġ tagħti għas-Siġġiewi; fil-parti fejn mill-junction ta’ Ħaż-Żebbuġ li tagħti għas-Siġġiewi twassal sa l-ewwel substation li hemm fis-Siġġiewi bypass; u mill-istess junction fid-direzzjoni lejn Ħal-Qormi.

ONOR. CHARLES  BUHAGIAR:  Kif intagħżlu l-istretches fejn se jsir is-service duct?

PERIT ROBERT ZERAFA:   L-istretches intagħżlu wara ħafna meetings mas-servizzi konċernati, l-aktar l-Enemalta.  Ovvjament minħabba l-fiżika ta’ l-istruttura l-Water Services Corporation u d-drainage section ma daħlux fiha. L-inġiniera ċivili kienu jiltaqgħu ma’ l-inġiniera ta’ l-elettriku u jgħidu x’għandhom bżonn bħala infrastruttura għal dakinhar u anke għall-futur.  Meta huma kienu jikkonsultaw magħna u jgħidulna li f’ċerti toroq kien se jkun hemm ħafna infrastruttura għaddejja, allura kienet  tittieħed id-deċiżjoni li jsir is-service duct. Ħafna minn dawn ir-rotot li semmejt kien anke earmarked qabel it-tender li jsir service duct fihom. 

Raġunijiet oħra kienu dawk physical, per eżempju, jekk inti għandek seba’  jew tmien cables fejn ħafna minnhom ikunu high tension ovvjament il-wisa’ tal-bankina mhux se jippermettilek tgħaddihom u allura f’dak il-każ kien ikun aktar feasible li jsir service duct. 

ONOR. CHARLES BUHAGIAR:   Jiġifieri għandna toroq ġodda li s-servizzi fihom jinsabu għaddejjin minn taħt wiċċ it-triq għaliex m’hemmx service duct.
PERIT ROBERT ZERAFA:  Biss ħafna minnhom mhux taħt wiċċ it-triq. Tajjeb li ngħid li kunċett importanti fix-xogħol tal-protokoll Taljan - allavolja ma kontx imdaħħal fil-preparamenti, segwejt ix-xogħlijiet u ħafna minnhom naf fejn ġew laid eżatt - kien li s-servizzi jingħaqdu kollha fil-footpath alignment biex kif spjegajt aktar qabel, il-manteniment li jkun qed isir fuq dawn id-ducts mis-servizzi  ma jfixxkilx il-flow of traffic.   F’dawk il-postijiet fejn il-cables m’humiex għaddejjin mis-service duct, bħal per eżempju t-triq bejn il-junction tas-Srina u l-junction tas-St. Dorothy’s, hemm dak li jgħidulu six-way duct li jkunu sitt pajpijiet  tal-PVC stacked tnejn tnejn fuq xulxin li jkunu qed jgħaddu cables minn ġo fihom.   U biex nispjega wkoll, għandek żewġ tipi ta’ cables, għandek dawk il-cables li ħafna drabi jintużaw mill-Maltacom, mill-Melita Cable u mill-Enemalta u li huma fibre optics jew cables low tension  - dawn huma cables li jistgħu jinġibdu, jiġifieri jekk tagħmel six-way duct u tagħmel manhole kull mitt metru, dawn ikunu jistgħu jinġibdu tul dawk il-mitt metru – u hemm imbagħad cables oħra bħall-high tension cables li ma tistax tiġbidhom ġo PVC pipe u allura hemmhekk irid isir service duct.  
ONOR. CHARLES BUHAGIAR:    Imma l-punt tiegħi hu li  għandek stretches ta’ toroq fejn parti qegħdin f’service duct imbagħad tieqaf u jibqgħu għaddejjin minn taħt il-bankina.

ONOR. JESMOND MUGLIETT:   Mhux it-toroq kollha huma ntenzjonati li jgħaddu servizzi  minnhom.  Xi kultant ikun hemm toroq li huma paralleli jew alternattivi għal toroq oħra u allura l-Enemalta tiddeċiedi li l-cable tagħha tgħaddih minn naħa u mhux minn oħra.

PERIT ROBERT ZERAFA:  Ta’ min wieħed jgħid ukoll li d-deċiżjonijiet ta’ fejn kellu jsiru is-service duct ma tteħdux kif ġieb u laħaq, imma ttieħdu wara sensila ta’ meetings mas-servizzi kollha. Apparti minn hekk, wieħed irid iqis il-cost tas-service duct, jiġifieri għalkemm din hija xi ħaġa li we were committed to do għaliex hija importanti, fejn kien jidher li s-service duct kien se jibqa’ nofsu vojt, ma sarx għaliex l-investiment ma kienx se jkun sostenibbli.

THE CHAIRMAN:   Xtaqtek tikkjarifikali xi punti.  Fil-bidu ta’ l-ispjegazzjoni intom għedtu li kontu għamiltu preparations estensivi għal dawn ix-xogħlijiet li ħadu madwar 16-il xahar.  Allura x-xogħol tas-service duct ma kienx ġie kkonsidrat f’dawn il-preparamenti?

PERIT ROBERT ZERAFA:  Kien ġie kkonsidrat – u forsi l-Perit Ellul jista’ jamplifika aktar fuq dan – pero’ inbidel id-depth, kien depth ta’ 1.5 metres u ġie increased għal 1.8 metres biex aktar jippermetti li bniedem jidħol ġo l-istess service duct u jagħmel il-manutenzjoni meħtieġa.  
THE CHAIRMAN:  Jiġifieri din iż-żieda fl-għoli kienet ikkonsidrata wara.

PERIT ROBERT ZERAFA:  Iva, ġiet ikkonsidrata flimkien mar-rappreżentanti tas-servizzi wara t-tender award.

THE CHAIRMAN:   U dik il-variation ġiet tammonta għal Lm1.4 miljun?

PERIT ROBERT ZERAFA:  Iva, pero’ ta’ min jgħid li permezz ta’ dik il-variation, apparti l-increase fil-profil hemm ukoll aktar spazju ta’ stivar u backfilling minbarra l-modifikazzjoni fl-istruttura tad-duct.   Barra minn hekk jidħlu wkoll spejjeż oħrajn minħabba li meta tagħmel deep excavations you will encounter aktar servizzi li jkunu qegħdin jikkrossjaw.  Ta’ min isemmi li l-biċċa kbira tas-servizzi which we encountered during the works ma kenitx magħrufa minn qabel il-pożizzjoni tagħhom.  Jiġifieri kien hemm ukoll dak il-fattur kontrina u li xi kultant ikkawża extra costs.  
ONOR. JESMOND MUGLIETT:  Ħalli nippreċiża punt hawnhekk.  Iż-żmien meta kienet qed tinkiteb din it-tender kien l-istess żmien meta l-ADT kienet qed tuża s-service ducts għall-ewwel darba, jiġifieri ma kienx hemm ħafna snin ta’ esperjenza f’din it-tip ta’ infrastruttura.  Raġuni oħra għalfejn ingħażlet il-1.8 metre depth minflok il-1.5 metre kienet li jekk inti kien se jkollok Enemalta cable laying eventwalment dan kien ifisser il-qlugħ tal-kappelli kollha tal-wiċċ għaliex dak it-tip ta’ cable ma tiġbdux u għalhekk tkun trid tgħaddi l-cable imbagħad terġa’ tpoġġi l-kappelli. U mill-esperjenza nafu li meta taqla’ stretches twal ta’ kappelli qatt ma terġa’ tpoġġihom perfettament lura f’posthom.  Jiġifieri meta ttieħdet id-deċiżjoni dan kollu żemmejnih f’moħħna.
THE CHAIRMAN:  Meta ddeċidejtu li tmorru għall-1.8 metre duct għamiltu xi stima jew inkella l-variations ġew stmati mill-kuntrattur?

PERIT ROBERT ZERAFA:  Fil-bidu kien smat mill-ADT bħala tul u profil imbagħad kien hemm it-tender u l-kuntratturi tefgħu l-prezzijiet tagħhom għal dak l-item partikolari.  Ovvjament wara li ġiet modifikata l-kuntratturi mhux stmaw imma kkwotaw għal work item ġdid.

THE CHAIRMAN:  Naturalment dak dejjem imma meta kkwotawlkom ma sarx assessment minn xi ħadd biex jara jekk dik il-quotation hijiex ġustifikata?

IL-PERIT ROBERT ZERAFA:  Ħalli mmorru pass qabel.  Artiklu 35 tal-kuntratt kien jobbliga lis-supervisors li kienu ġew imqabbda mill-awtorita’ li, kif qed tgħid tajjeb inti, jagħmlu assessment ta’ dawn ir-rati ta’ modifikazzjonijiet li jkun hemm waqt l-andament tal-proġett.  Fejn jidħlu affarijiet bħan-natura ta’ dawn ix-xogħlijiet tas-service ducts fejn għandek deċiżjoni li m’hijiex se tolqot biss parti żgħira mill-proġett – bħal per eżempju jekk pipe minn “hawn” sa dak il-ħajt iniex se ngħaddih skuntrat – kienet tidħol l-ADT.  Fil-fatt jien kont inkarigat li mmexxi l-meetings mas-servizzi fejn kienet qed issir din id-deċiżjoni. Fejn jidħlu l-quotes tal-kuntratturi għal dak li huwa service duct, aħna nitolbu li mhux kuntrattur jagħti r-rata u daqshekk imma jkun hemm breakdown tal-prezz li qed jagħti u ovvjament dak il-breakdown tal-prezz jiġi assessed according to the market value u anke li huwa koerenti mar-rati li jkunu ġew submitted fit-tender tiegħu liema rati jkunu ġew aċċettati fl-aġġudikazzjoni.

THE CHAIRMAN:  Allura jekk nistaqsik jekk il-variation tal-one foot kenitx tikkompara ma’ l-istimi li kontu għamiltu fuq il-qisien ta’ qabel …?  Intom kontu għamiltu stima tal-1.5 metres ….

PERIT ROBERT ZERAFA:  Kienet iktar.  

ONOR. JESMOND MUGLIETT:   Iċ-Chairman qed jistaqsi għall-comparison bejn il-1.5 section u l-1.8 section. 

PERIT ROBERT ZERAFA:   Inkun nista’ ngħaddilek dik l-informazzjoni dar’oħra għax m’għandix hawnhekk.  Hemmhekk kien hemm rati ta’ żewġ kuntratturi, tal-lot 1 u tal-lot 3. 

ONOR. CHARLES  BUHAGIAR:  Jiġifieri darb’oħra tkun tista’ tagħtina r-rata kemm kienet fit-tender bil-1.5 metres u kemm kienet meta ġiet riveduta għal 1.8 metres.  
PERIT ROBERT ZERAFA:   Iva, mela le. 

ONOR. JESMOND MUGLIETT:  Robert, forsi tkun tista’ anke tagħmel highlighting tal-fatt li f’ċerti ċirkostanzi ma jibqax profil rettangolari.  Ma nafx jekk għandekx dawk ir-ritratti li kont urejtni.

PERIT ROBERT ZERAFA:  Iva.  Mela nistgħu nkomplu bil-presentation. Din is-slide qed turi eżempju ta’ diffikultajiet li wieħed isib meta jkun qed jagħmel skavazzjonijiet ta’ l-għoli li semmejt iktar qabel. M’iniex se noqgħod insemmihom kollha, imma se nsemmi żewġ eżempji li juru ċar dawn id-diffikultajiet, fosthom fil-Qlejgħa junction fejn kien hemm is-service duct li ġej minn naħa ta’ Tarġa Gap u l-istorm water system li ġejja min-naħa tal-Qlejgħa.  Minħabba anke l-konġestjoni ta’ servizzi li kien hemm fl-istess junction, is-service duct kellu jogħla kollu ‘l fuq u jinqasam fi tlieta. 
Fuq in-naħa tax-xellug qed naraw il-pożizzjoni fejn kien hemm il-Katakombi ta’ Bistra in-naħa ta’ Tarġa Gap fejn hemmhekk is-service duct ukoll ma setax jibqa’ l-istess profil ta’ qabel iżda ġie maqsum f’erba’ units u ovvjament ix-xogħlijiet inkorporati kienu iktar delikati u wieħed kellu jaħdem ħafna bl-idejn f’dik il-
parti. 

ONOR. CHARLES  BUHAGIAR:  Huwa possibbli li għal darb’oħra ġġibu mappa magħkom fejn tindikaw fejn saru s-services ducts?   

PERIT ROBERT ZERAFA:  Iva, mela le.   

Din is-slide qed turi l-istess ħaġa li konna qed naraw aktar qabel, imma din id-darba fuq is-service works overruns.  Il-main reasons kienu li kellek services works li ma kenux envisaged by the entities, old services which were encountered too close to the proposed surface - kif għedna aktar qabel il-biċċa l-kbira tas-servizzi ma kenux jagħtuna l-pożizzjoni eżatta fejn kienu, fis-sens vertikali u anke l-linja xi kultant ma kenitx tkun speċifikata bl-eżatt u dan kien se jkun in conflict ma’ l-alignment tal-proposed goals u tal-proposed services – u requests for new works by services entities.  

ONOR. CHARLES  BUHAGIAR:  Meta jkollok din it-tip ta’ domanda mingħand l-entities, min iħallas għalihom?  L-entities jew l-ADT?

ONOR. JESMOND MUGLIETT:   Din hija waħda mill-political hot potatoes.  Fil-fatt anke hawnhekk we had to break new ground biex noħolqu dawn il-protokolli ta’ proċeduri f’dawn is-sitwazzjonijiet.  Fil-protokoll Taljan ġie deċiż li l-ispejjeż ta’ any shifting works tagħmilhom l-ADT, pero’ jekk kien se jkun hemm cables ġodda, partikolarment ta’ l-Enemalta, l-ispejjeż tagħmilhom is-service utility għalkemm works related ma’ dawk il-cables ġodda wkoll kienu borne by ADT.

ONOR. CHARLES  BUHAGIAR:  Kien hemm fejn il-Water Services Corporation u d-drainage department talbu li jsiru xogħlijiet ġodda?

PERIT ROBERT ZERAFA:  F’partijiet ta’ toroq, iva.  

ONOR. CHARLES BUHAGIAR:  U min ħallas għalihom?

PERIT ROBERT ZERAFA:  Il-każ tas-servizzi kien ivarja minn kull każ għal ieħor. Per eżempju, fejn kellek replacement u aħna kellna kuntratt mal-kuntrattur u kien hemm diġa’ r-rati stabbiliti, ix-xogħol għamlu l-kuntrattur in kwestjoni. Bħala ħlasijiet u jekk kienx il-każ li dawn jiġu recouped mis-services ma nafx nirrispondik jien għax dik hija aktar kwestjoni finanzjarja. 

IS-SUR SALV. GAUCI:  Fil-fatt kienu parti mid-Lm19 miljun. 

ONOR. CHARLES  BUHAGIAR:   Jiġifieri d-Lm19 miljun jinkludu anke l-ħlasijiet li saru mill-entities? 

IS-SUR SALV. GAUCI:  Le, meta l-kuntrattur tħallas, tħallas skond il-letter of acceptance u l-letter of acceptance ħarġet mill-ADT. L-ADT ħarġet il-flus imbagħad sta għall-ADT li tiġri wara l-Enemalta biex tagħtiha l-flus.

ONOR. JESMOND MUGLIETT:  Id-19 miljun jinkludu x-xogħlijiet kollha esklużi xi cables ġodda li setgħu ġew procured mill-Enemalta.

ONOR. CHARLES  BUHAGIAR:  Imma mbagħad l-ADT ġiet reimbursed mill-entities?

IS-SUR SALV. GAUCI:  Le, kienet all inclusive.

ONOR. JESMOND MUGLIETT:  Ħlief għal xi pajpijiet ta’ l-ilma tal-Water Services Corporation.

PERIT ROBERT ZERAFA:  Hawnhekk issa qed naraw fejn f’lot 2 - li kienet il-parti bejn il-junction taċ-ċimiterju militari sal-junction li minn Ħaż-Żebbuġ tagħti għas-Siġġiewi – kien hemm tibdiliet fuq request tas-servizzi. Per eżempju, jekk immorru għas-sewer għandek mill-parti ta’ Cortis għas-Siġġiewi ma kellek xejn ippjanat hemmhekk iżda waqt ix-xogħlijiet is-sewer works għamlu request ta’ 600 metres rising main u 1,000 metres gravity main.  Jien għamilt din is-slide biex wieħed ikollu idea minn fejn ikunu ġejjin l-overruns li semmejt.

ONOR. CHARLES  BUHAGIAR:  Jiġifieri ma saritx co-ordination ma’ tad-drenaġġ għaliex kieku kienu jgħidulkom minn qabel.

IL-PERIT ROBERT ZERAFA:  Jien ma kontx imdaħħal fil-co-ordination imma nfurmat li saret u dan jista’ jikkonfermah il-Perit Ellul.

ONOR. CHARLES  BUHAGIAR:  Imma allura ma saritx tajjeb il-co-ordination għaliex kieku kontu tkunu tafu bihom dawn l-affarijiet!

IL-PERIT ROBERT ZERAFA:  Għal dik li hija co-ordination il-pożizzjoni tagħna hija li nlaqqgħu lin-nies konċernati, ngħarrfuhom bit-tip ta’ xogħol li jkun se jsir u jekk ikun hemm xi tibdil ta’ deċiżjoni minn inġiniera oħra ma naħsibx li l-inġiniera ċivili ta’ l-ADT għandhom jitgħabbew bir-responsabbilta’ tagħha. Fl-aħħar mill-aħħar id-deċiżjoni tkun saret għall-aħjar għaliex wieħed ikun induna li jrid jgħaddi dak il-main.  Ma ninsewx ukoll li mill-preparamenti sat-tender għadda żmien mhux ħażin – fil-fatt għaddew madwar sena u nofs – u allura inti tiġi ffaċċjat b’sitwazzjoni fejn jew tilqa’ dik ir-request jew inkella tidħol responsabbli li dik it-triq li għandha sservi għal żmien stipulat, ikollha tiġi skavata s-sena ta’ wara jew xi żmien wara. 

ONOR. CHARLES  BUHAGIAR:  Jiġifieri nuqqas ta’ entita’ fl-aħħar mill-aħħar jispiċċa jiirrifletti ħażin fuq l-ADT.

IL-PERIT ROBERT ZERAFA:  Jien ma rridx nidħol fid-dettall għaliex m’humiex qegħdin hawn, pero’ mill-islide ta’ qabel ippruvajt nagħti grafika tagħha mingħajr ma noqgħod nidħol f’ħafna diskors dwar il-ħtija ta’ min hi.

ONOR. CHARLES  BUHAGIAR:  Imma aħna għalhekk qegħdin hawnhekk, biex naraw għaliex ġraw l-affarijiet!

IS-SUR SALV. GAUCI:  Xtaqt forsi nagħmel punt jien hawnhekk.  Kieku dak ix-xogħol li sar fl-aħħar, by hindsight konna daqshekk clever li ppjanajnih qabel, xorta Lm19 miljun kien jiġi jiswa, jiġifieri aħna ma nfaqna ebda sold iktar mid-Lm19 miljun; sempliċement il-forecast kien differenti mill-out-turn.  

ONOR. CHARLES BUHAGIAR:  Ma naqbilx miegħek.

IS-SUR SALV. GAUCI:  Jien m’għandix dubju minn dan li għedt.

ONOR. CHARLES  BUHAGIAR:  Intom kellkom Lm13 miljun x’tonfqu, imbagħad kellkom l-overruns. 

IS-SUR SALV. GAUCI:  Imma għamilna aktar xogħol. 

ONOR. CHARLES  BUHAGIAR:  Iva, imma l-punt mhux dak hu.  Jekk inti għandek proġett li huwa within a certain limit of spending ma tagħmilx iktar.  Hawnhekk ħadd m’hu qed jgħid li Lm6 miljuni nsterqu. 

ONOR. JESMOND MUGLIETT:   Imma dik hija kwestjoni ta’ deċiżjoni. Naħseb li għandna l-faċilita’ kollha li jekk il-loġika tgħidlek Ii l-proġett għandu jikber għaliex hekk jagħmel sens, teħodha bir-responsabbilta’ li l-proġett għandu jikber.  

IS-SUR SALV. GAUCI:  U nnaqsu minn band’oħra.  (Interruzzjonijiet)

THE CHAIRMAN:  Ħudu paċenzja għaliex qed nagħmlu cross-debate u ma jiġi jinftiehem xejn. Bħalissa qed nikkonstataw il-fatti u qed nispjegaw kif ġew l-overruns u l-aħħar kelma kienet li xi kultant in-nuqqas ta’ kordinament mill-entitajiet ċivili twassal biex imbagħad nidħlu għal dawn l-overruns.  Fhimt sew jien?  Hekk fil-fatt hu?

ONOR. JESMOND MUGLIETT:  Ejjew napprezzaw li l-ewwelnett dan kien proġett li l-kobor tiegħu kien straordinarju – jien ma nafx fl-istorja riċenti tal-pajjiż meta saru 19-il kilometru ta’ toroq – u l-ewwel parti tal-preżentazzjoni kienet speċifikament anke biex turi kemm dħalna fil-preparazzjoni. Kienet diġa’ mammoth għall-ADT li tidħol f’dik it-tip ta’ preparazzjoni, u l-kordinazzjoni safejn kien possibbli saret kollha.

THE CHAIRMAN:  Meta wieħed jgħid “kordinazzjoni”, during the preparation stage, intom bħala ADT jew ministeru, x’titolbu mill-entitajiet?

ONOR. JESMOND MUGLIETT:  Nitolbu informazzjoni tas-servizzi eżistenti, l-istat li jinsabu fih u forecast ta’ x’jistgħu jgħaddu.  Imbagħad trid titlob ukoll dettalji ta’ fejn qegħdin fis-section tat-triq tiegħek.  Issa sfortunatament dan huwa l-pajjiż li hu u l-informazzjoni dwar dawn l-affarijiet ma tantx hija preċiża.  Anke kieku għandek il-Korporazzjoni għas-Servizzi ta’ l-Ilma u t-toroq taħt l-istess ministeru, li wieħed jistenna li l-ADT, il-korporazzjoni tas-servizzi ta’ l-ilma u l-Enemalta jkunu kollha mobilizzati l-istess fuq proġett wieħed, naħseb li jkun qed ikun ideali ż-żejjed għaliex dawn kollha għandhom l-concerns u l-proġetti partikolari tagħhom. Jiġifieri f’dan l-istadju kulħadd kien stretched bl-ippjanar li kien qed jagħmel fuq proġetti oħrajn. Jiġifieri iva, kordinazzjoni ideali, perfetta jew tat-text books ma nistgħux ngħidu li kien hemm, pero’ naħseb li fiċ-ċirkostanzi kienet pjuttost sodisfaċenti. Ma naħsibx li nista’ ngħid li ħadmet totalment, imma ma nistax ngħid li kien hemm xi mankanzi jew traskuraġni flagranti.

THE CHAIRMAN:  Jiġifieri effettivament qegħdin ngħidu li fil-preparation stage l-informazzjoni rikjesta min-naħa tal-ADT ġiet mogħtija jew le?  Jew inkella waqt li konna qegħdin inħaffru mbagħad skoprejna d-difetti jew in-nuqqasijiet u bdejna mbagħad nimxu through trail and error?
IL-PERIT MARIO ELLUL:  Kien hemm servizzi li qalulna kif bdejna x-xogħlijiet li jridu jgħaddu cables għaliex kien hemm żvilupp u kien hemm areas oħra bħal tad-drenaġġ fejn kellna l-masterplan, għamilna l-plotting, tlabinhom konferma tal-kondizzjonijiet u kif bdejna x-xogħlijiet qalulna li per eżempju, fil-main tas-Siġġiewi kien hemm problema li ma kenux qalulna biha qabel. 

PERIT ROBERT ZERAFA:  Biex inkompli ma’ dak li qed jgħid Mario, aħna mhux biss  rajna li ninformaw lil kulħadd bix-xogħlijiet …..

THE CHAIRMAN:  Jiġifieri intom tlabtuhom l-informazzjoni dwar x’hemm servizzi eżistenti - jien ma nifhimx f’dan ix-xogħol pero’ qed nipprova nsegwi - xi jridu jbiddlu minnhom u x’jaħsbu li hemm bżonn fil-futur għalihom. 

PERIT ROBERT ZERAFA:  Int tajjeb ħafna qsamthom fi tlieta, pero’ ħalli nkompli nispjegalek fi kliem sempliċi.  Dawn ir-risposti kellhom ċerti limitazzjonijiet, fis-sens li fis-servizzi eżistenti kien hemm limitazzjoni tal-location eżatt ta’ fejn kienu qegħdin - diġa’ eżawrixxejna dan il-punt u m’iniex se nkompli fuqu – anke li wħud mill-inġiniera fi ħdan is-servizzi konċernati fl-opinjoni tiegħi kienu ottimisti wisq dwar l-istess servizzi.  Dawn kienu qed jaħsbu li s-servizzi kienu se jkunu tajbin biżżejjed għal-life span tat-triq li konna qed nispeċifikaw aħna u ħafna drabi – u naħseb inkun korrett meta ngħid ‘ħafna drabi’ – meta s-servizzi ġew mikxufa instab li dawn jew kienu qodma, jew il-livell fis-sens vertikali tas-servizz kien ikun iktar qrib il-livell tal-wiċċ propost - mhux dak eżistenti għax xi kultant il-livelli nbiddlu – u allura dan kellu jiġi shifted, jew inkella nstabu pajpijiet li kienu akbar minn diameter ta’ tmien pulzieri li huwa diffiċli li tixxiftjah u allura kellhom jinbidlu.  Barra minn hekk kien hemm servizzi qodma u f’kondizzjoni ħażina - ma jidhirx li kienu saru inspections fuqhom għaliex kieku ovvjament wieħed kien jinduna - u kien se jiġri li malli nirromblaw fuqhom kienet issirilhom il-ħsara u ovvjament kien ikollna problemi iktar ‘il quddiem.

ONOR. CHARLES BUHAGIAR:  Bir-rispett kollu lejn dak li qal il-Perit Ellul fejn qal li l-main tad-drenaġġ minn Ħaż-Żebbuġ għas-Siġġiewi ma kienx jaf li jrid jiġi replaced ….  

PERIT MARIO ELLUL:   Għallinqas lilna ma ndikawniex li kellu jinbidel. 

ONOR. CHARLES  BUHAGIAR:  … jien nista’ ngħidlu li dak il-main ilu jfur għal 20 sena meta tagħmel qatra xita għax ma jlaħħaqx! 

ONOR. JESMOND MUGLIETT:  Imma tendenza li jkollhom il-korporazzjonijiet hija li fejn jistgħu, jillimitaw l-ispiża għall-korporazzjoni tagħhom. Jiġifieri magħna jkunu pjuttost ottimisti rigward il-kondizzjoni.  Imbagħad kien hemm każijiet oħra fejn kien ikollhom budgetary constraint at that point in time. Niftakar li Tarġa Gap suppost sar cable ġdid ta’ l-Enemalta pero’ l-cable li kien earmarked għal hemmhekk użawh x’imkien ieħor u l-ADT daħlet fi spiża ta’ double handling minħabba li kellna nixxifftjawh għax imbagħad terġa’ il-cable li kien hemm lanqas kien f’sitwazzjoni perfetta. 

PERIT ROBERT ZERAFA:  Apparti mill-fatt li kien xogħol laborjuż ħafna.

ONOR. JESMOND MUGLIETT:  Jiġifieri jkollok ukoll ir-realtajiet ta’ dawn il-korporazzjonijiet.

ONOR. CHARLES  BUHAGIAR:  Għalhekk qed ngħid hekk jien.  Jien ukoll kont ministru u kont nagħmel l-affarijiet u l-problema hija li l-affarijiet ma jsirux hekk.  

ONOR. JESMOND MUGLIETT:  Imma ma kenux isiru hekk għax qatt qabel ma kien hemm dawk l-iskali ta’ proġetti.

ONOR. CHARLES BUHAGIAR:  Qed jingħad ukoll li d-drenaġġ ġie ċċekkjat.  Kif tistgħu tiċċekkjawh jekk ma tgħaddux is-CCTV minn ġo fih? Min qed jiċċekkjah dan?  Min hu responsabbli?

PERIT ROBERT ZERAFA:  Qabel jew wara?

ONOR. CHARLES  BUHAGIAR:   Qabel ma jsir ix-xogħol biex naraw li dak il-main huwa tajjeb biżżejjed. 

PERIT ROBERT ZERAFA:  Li hawnhekk we are questioning il-preparamenti li saru mill-ADT għalija m’huwiex ġustifikat, fis-sens li kif kien qed jispjega l-Perit Ellul, saħansitra kellek staff ta’ l-ADT – dak iż-żmien jien kont diġa’ nagħmel parti mill-ADT – li kien diġa’ stretched b’ħafna xogħlijiet u kien ħa l-inkarigu li jmur għand l-entitajiet u flimkien jipplottjaw is-servizzi tagħhom fuq il-pjanti.

IS-SUR SALV. GAUCI:   U ma ninsewx it-time frame tal-protokoll.

PERIT ROBERT ZERAFA:  U meta qed tgħid CCTV ifisser aktar spejjeż.  Issa dawk l-ispejjeż min se jagħmilhom?

ONOR. CHARLES  BUHAGIAR:  Bir-rispett kollu, dan huwa kollu rrilevanti. 

ONOR. JESMOND MUGLIETT:  Jien naħseb li nistgħu nġibu statistika ta’ kemm saru meetings mal-utilities anke during implementation; jidhirli l-perit Zerafa kien jagħmel meetings kull ġimgħa.  

PERIT ROBERT ZERAFA:  Barra l-meetings kull ġimgħa u l-meetings diversi on site, kien hemm inġiniera mis-servizzi apposta fuq il-protokoll dak iż-żmien.

THE CHAIRMAN:  Milli nista’ nifhem it-talba kienet issir min-naħa tagħkom lill-entitajiet, kienu l-entitajiet li ma kenux jagħtu l-informazzjoni kompleta.  

ONOR. CHARLES BUHAGIAR:  Aħna m’aħniex ngħidu li l-ADT m’għamiltx xogħolha, xejn minn dan.

PERIT MARIO ELLUL:   Per eżempju, a case in point huwa proprju tad-drenaġġ. Aħna konna nistaqsuhom jekk il-mains tagħhom kenux qegħdin f’kondizzjoni tajba u huma kienu jgħidulna li iva, kienu.  Meta mbagħad kellna l-istretch minn fejn Cortis sa ħdejn l-iskola ta’ St. Dorothy’s u li aħna ħadna inbuild fl-istimi tagħna li dan il-main tad-drenaġġ ried jinbidel, meta wasal għall-construction, is-CCTV riedu li nħallsuh aħna wkoll meta dan kien biex jagħti servizz lill-Korporazzjoni għas-Servizzi ta’ l-Ilma.

THE CHAIRMAN:  Tkun tista’ tindikalna fejn kienu l-każijiet fejn l-entitajiet tawkom informazzjoni żbajata?  L-iskop ta’ dan huwa biex jekk hemm bżonn, ‘il quddiem inġibu quddiem il-kumitat lill-persuna konċernata fl-entita’ rispettiva ħalli naraw meta tistaqsuha mistoqsija x’risposta se tagħtikom. Għal dan li qegħdin naslu aħna, jiġifieri jekk tgħidu li d-dipartiment tad-drenaġġ f’din is-section tat-triq kienu qalulkom li s-servizz huwa tajjeb imbagħad ftaħtu u sibtu li huwa ħażin …  Ovvjament dak m’huwiex il-mod ta’ kif wieħed jopera u allura tajjeb li  wieħed jgħid li jekk f’”din” l-area hemm …  Għax fl-aħħar mill-aħħar l-iskop ta’ dan il-kumitat huwa – u dejjem hekk kien – li nidentifikaw dawk l-affarijiet li jkunu qed jiffunzjonaw ħażin u nindirizzawhom biex ‘il quddiem ma jibqgħux isiru hekk imma jsiru mod ieħor.  Jiġifieri jekk for next time nitolbukom tgħidulna liema kienu dawk il-każijiet fejn kellhom informazzjoni mod u sibtu mod ieħor, tkunu tistgħu  tgħidulna?

PERIT ROBERT ZERAFA:   Jiġifieri l-lista ta’ differenzi bejn dak li kien planned u dak li ġie actually constructed?

THE CHAIRMAN:  Dak li qalulkom u li għamiltu planning fuqu u dak li effettivament sibtu.  Jekk tistgħu tgħidulna għal darb’oħra naħseb tkunu qed tgħinu lil dan il-Kumitat jagħmel evalwazzjoni aktar fid-dettall ta’ l-issue li għandna quddiemna. 

ONOR. CHARLES  BUHAGIAR:  At the end of the day irridu nsibu raġuni għall-cost ta’ l-overruns u dan biex l-affarijiet ma jirripetux ruħhom.  Kif qed jgħid l-Onor. Mangion the buck has to stop somewhere, xi ħadd irid ikun accountable f’dan il-pajjiż, ma jistax ikun li ħadd ma jkun accountable. U dan huwa l-iskop ta’ dan l-eżerċizzju.

Xtaqt issa nagħmel domanda fuq is-servizzi jekk ma jimpurtax.

THE CHAIRMAN:  Nagħmlu l-aħħar mistoqsija.

ONOR. CHARLES  BUHAGIAR:  Ma nafx jekk kellhomx każ fejn intom iddisinjajtu t-triq li kellha sservi għal 20, 25 sena u xi entitajiet qalulkom li s-servizz eżistenti setgħu jieħdu 12-il sena oħra minnu qabel ma jiġu biex jibdluh.  

PERIT ROBERT ZERAFA: Jista’ jkun li hemm xi każijiet u jekk fil-każ we outline them fis-seduta li jmiss għaliex ma nistax niftakar eżatt liema kienu. 

ONOR. JESMOND MUGLIETT:  Safejn naf jien kellna każ wieħed fi Triq taż-Żebbiegħ, ma nafx jekk għaliex il-cable kienx ħażin jew għax kien forecasted li se jsir cable fil-viċin ħafna u wara sena kienu qed jgħidulna li l-verge trid tinqala’ għaliex iridu jgħaddu cable ta’ ma nafx kemm minn dik it-triq, jiġifieri mill-Qlejgħa għall-Imġarr.  Minħabba dik id-deċiżjoni kellna naraw x’se nagħmlu u dehrilna li s-soluzzjoni kienet li nagħmlu bankina bil-paving blocks ħalli jekk jinqala’ ma jkollokx ħela ta’ materjal; l-istess materjal ikun jista’ jerġa’ jintuża fir-reinstatement.

PERIT ROBERT ZERAFA:  Wieħed irid isemmi wkoll li meta tkun qed tiġi ppreparata tender, is-servizzi jintalbu jagħtu informazzjoni dettaljata kemm jista’ jkun.  Per eżempju, jekk tħares lejn site plan milli ġew submitted mill-Water Services Corporation f’ċerti junctions tara li hemm tliet linji fuqhom meta fil-verita’ biex tgħaqqad il-partijiet in kwestjoni jkun hemm ħafna iktar xogħlijiet.  Fil-fatt kif qal l-Onor. Buhagiar dawn l-affarijiet aħna ovvjament nagħmlu post mortem fuqhom anke biex ma jirrepetux ruħhom.  Lis-servizzi llum - jikkorreġini Mario jekk jien żbaljat – qed nitolbuhom id-dettalji eżatt ta’ kif irriduhom qabel it-tender u jista’ jkun li fil-futur nibdew nitolbuhom ukoll il-BOQs tax-xogħlijiet that they would be envisaging għaliex naħseb li aħjar minnhom, li għandhom ħafna esperjenza f’dan ix-xogħol, ħadd ma jkun jista’ jgħid.  

Ta’ min wieħed jgħid li hawnhekk qed nitkellmu fuq żewġ setturi u dan huwa importanti wkoll għall-evalwazzjoni ta’ dak li qed nitkellmu dwaru.  Fil-fatt għandek parti tas-settur hija road construction u parti mis-settur huwa s-services infrastructure.  Jiġifieri għandek in-nies fi ħdan l-ADT li huma n-nies li ġew trained biex jagħmlu xogħol ta’ road construction u għandek in-nies li huma mas-servizzi li meta ma jkunux parti minn road project jagħmlu x-xogħlijiet tas-services infrastructure.  Jiġifieri ta’ min wieħed mill-ewwel jissepara dawn ix-xogħlijiet. Waqt il-proġetti tat-toroq dan konna qegħdin nagħmluh aħna minħabba li aħna konna qegħdin fil-pożizzjoni fejn kellna proġett li ridna nlestuh fil-ħin u tajjeb. U at the end of the day ir-responsabbilta’ li jitlesta tajjeb kienet tagħna mhux ta’ l-inġinier tal-Water Services Corporation jew ta’ l-inġinier ta’ l-Enemalta. Jiġifieri jekk tinqala’ xi ħaġa f’dik it-triq jew ikollha tiġi skavata, is-superjuri tiegħi se jduru fuqi u għalhekk kien importanti li anke meta kien hemm deċiżjoni li ttieħdet wara għal xi bdil ta’ pipes – dejjem naturalment għax ikun hemm bżonn li jsir – aħna rajna rajna li dan isir ħalli x-xogħol isir tajjeb mal-ewwel.

THE CHAIRMAN:  Dak huwa understood; ma tistax inti tissepara l-road construction mill-underlying services.

PERIT ROBERT ZERAFA:  Le, jien li qed ngħid hu x’qed nagħmlu aħna biex naraw li l-affarijiet ma jirreptux ruħhom. Aħna ġegħelna lin-nies li jaħdmu mas-servizzi jirrealizzaw li dan huwa settur li fih huma trained biex jagħmlu x-xogħol u għalhekk għandhom l-impjieg fi ħdan il-korporazzjonijiet konċernati u ma jaħdmux mar-roads.  U naqbel miegħek mija fil-mija li meta aħna nagħmlu road project m’għandna qatt nisseparaw waħda mill-oħra – u dejjem hekk għamilna –pero’ ovvjament kulħadd irid jidħol fid-dettall tal-parti tas-settur li ġie trained għalih.

THE CHAIRMAN:  U dak effettivament huwa fejn irid jasal dan il-kumitat; x’rakkmandazzjonijiet  jistgħu jsiru biex dawn l-affarijiet jitjiebu. 

ONOR. JESMOND MUGLIETT:  Dwar il-kwestjoni tas-servizzi nixtieq li nirrimarka li l-proċess ta’ proġetti b’external funding ta’ ċertu kobor hija realta’ riċenti u anke l-proċedura ta’ kif nisseparaw ir-responsabbiltajiet ta’ min se jieħu l-piż ta’ l-ispejjeż tagħhom hija xi ħaġa li qed nistabbilixxu as we go along.  Fil-fatt wara l-ewwel esperjenzi li kellna ta’ toroq iffinanzjati mill-Unjoni Ewropea, għat-tenders li qed inħejju anke għall-perijodu finanzjarju li jmiss, dawn il-protokolli diġa’ qegħdin jiġu stabbiliti b’mod ċar f’dak li huwa eligible cost, non-eligible cost u commitment minn qabel tas-servizzi. Jiġifieri l-learning curve hemm qiegħda u forsi f’xi stadju iktar ‘il quddiem, għalkemm forsi mhux direttament tikkonċerna l-protokoll Taljan, nagħmlu l-punt ta’ x’tgħallimna u fejn wasalna minn meta tlaqna mill-protokoll Taljan.

THE CHAIRMAN:  Nirringrazzjakom. Il-Kumitat huwa aġġornat għal nhar l-Erbgħa, 21 ta’ Marzu, 2007 fis-7.00 pm.  

PAGE  
2

